
Kunjungan Hormat UTMSPACE Bersama
Alumni UTM Di Kota Kinabalu

Kota Kinabalu, 2 Julai 2025 — UTMSPACE telah mengadakan kunjungan hormat kepada Tuan Haji
Wan Nurmuhammad bin Wan Mustafa Pengarah Urusan Teras Eramaju Sdn. Bhd. Beliau
merupakan alumni yang bergraduasi pada tahun 2012 dari Program Sarjana Muda Kejuruteraan
(Awam) di SPACE Universiti Teknologi Malaysia.




Kunjungan Hormat UTMSPACE Bersama
Alumni UTM Di Kota Kinabalu

Delegasi UTMSPACE telah diketuai oleh Prof. Dr. Nazri bin Ali, Ketua Pegawai Eksekutif dan Pengarah
Urusan UTMSPACE bersama beberapa pengurusan UTMSPACE. Kunjungan ini bertujuan untuk
memperkukuh hubungan silaturahim bersama alumni serta berkongsi perkembangan terkini
UTMSPACE sebagai penyedia pendidikan berterusan dan profesional di Malaysia. Dalam
pertemuan tersebut, kedua-dua pihak turut membincangkan potensi jalinan kerjasama strategik
dalam pelbagai inisiatif, khususnya berkaitan dengan pembelajaran sepanjang hayat dan
pembangunan pelajar. UTMSPACE sentiasa mengiktiraf peranan penting alumni dalam
menyokong usaha institusi ke arah kecemerlangan pendidikan dan pembangunan modal insan.
Komitmen ini sejajar dengan aspirasi UTM untuk membina jaringan alumni yang aktif, dinamik dan
berdaya saing.

Lawatan Kunjungan Hormat SPACE UTM
ke Pusat Inovasi Mahasiswa dan
Keusahawanan Teknologi (UTM XCITE)

23 Jun 2025 - Sebagai usaha memperkukuh hubungan strategik dan meneroka peluang
kolaborasi baharu, SPACE UTM telah mengadakan kunjungan hormat ke UTM XCITE. Lawatan ini
diketuai oleh Prof. Dr. Mohd Shahrizal bin Sunar, Dekan SPACE, diiringi oleh Ts. Nik Maria binti Nik
Mahamood, Timbalan Dekan (Pembangunan), serta wakil daripada Bahagian Hal Ehwal Pelajar
dan Alumni UTMSPACE.

Delegasi SPACE UTM telah diraikan oleh Profesor Madya Dr. Syed Norris Hikmi bin Syed, yang
menjalankan tugas sebagai Pengarah Pusat Inovasi mahasiswa dan Keusahawanan Teknologi
(UTM XCITE) dan beberapa kakitangan UTM XCITE. Perbincangan telah memfokuskan kepada
perkembangan semasa kedua-dua institusi, selain meneroka potensi kerjasama dalam bidang
industri dan keusahawanan.

Prof. Dr. Mohd Shahrizal bin Sunar menzahirkan komitmen SPACE UTM untuk terus
memperkukuhkan jaringan strategik bersama UTM XCITE, sambil menyatakan harapan agar
hubungan yang terjalin dapat terus diperkukuh dan diperluaskan pada masa hadapan.

Majlis Penyampaian Dermasiswa,
Tabung Endowmen UTMSPACE Sesi II 2025

17 Jun 2025 - UTMSPACE terus komited dalam menjaga kebajikan dan kesejahteraan para
pelajar melalui pelbagai inisiatif. Antara inisiatif yang dilaksanakan adalah melalui pemberian
Dermasiswa Tabung Endowmen UTMSPACE. Program yang telah dilaksanakan sejak tahun 2021
ini telah memberi manfaat kepada seramai 347 orang pelajar. Pada hari ini, seramai 32 orang
pelajar cemerlang telah terpilih untuk menerima Dermasiswa Tabung Endowmen UTMSPACE
bagi Sesi Il Tahun 2025.

Para penerima telah diumumkan dalam Maijlis Penyampaian Dermasiswa Tabung Endowmen
Sesi Il Tahun 2025 yang diadakan secara dalam talian. Majlis telah dihadiri oleh Prof. Dr. Nazri
bin Ali, Ketua Pegawai Eksekutif dan Pengarah Urusan UTMSPACE, yang turut menyampaikan
ucapan penghargaan kepada para penerima.

Dalam ucapannya, Prof. Dr. Nazri bin Ali berpesan agar para penerima memanfaatkan
sepenuhnya peluang yang diberikan dan menjadikan ia sebagai penyuntik semangat untuk
terus berusaha mencapai kecemerlangan. “Ingatlah, pendidikan adalah aset paling bernilai.
Usaha gigih hari ini akan menjadi penentu kejayaan pada masa hadapan,” jelas beliau.

UTMSPACE merakamkan setinggi-tinggi tahniah kepada semua penerima Dermasiswa Tabung
Endowmen UTMSPACE Sesi Il 2025 dan mendoakan kejayaan mereka yang berterusan.



Anugerah Kualiti Akademik 2024
(AKA 2024) Citra Karisma (2025)

JOHOR BAHRU, 29 April & 15 Mei 2025 — SPACE UTM, sekali lagi telah terlibat dengan Audit Penilaian
Anugerah Kualiti Akademik (AKA) 2024 sempena Maijlis Anugerah Kecemerlangan Citra Karisma
UTM 2025. Sejumlah 13 Pusat Tanggungjowab (PTj) UTM telah menyertai penilaian ini yang
bertemakan “Memperkasa Kualiti Dalaman Fakulti”.

Proses penilaian audit telah berlangsung dalam dua fasa iaitu:
e Fasa 1: Audit Desktop pada 29 April 2025
 Fasa 2: Sesi Pembentangan Amalan Terbaik (Best Practice) pada 15 Mei 2025

Sesi pembentangan audit telah disampaikan oleh Prof Ts. Dr. Nazri bin Ali, Ketua Pegawai Eksekutif
UTMSPACE yang turut berkongsi maklumat dan aspirasi SPACE UTM dalam memperkukuh budaya
kualiti dalaman secara berterusan.

Anugerah Kualiti Akademik (AKA) ini merupakan inisiatif strategik universiti dalam meningkatkan
kecekapan dan kecemerlangan kualiti dalaman fakulti. Di samping itu, ia juga berfungsi sebagai
wadah untuk perkongsian amalan terbaik oleh fakulti dalam usaha memperkasa budaya
akademik berkualiti tinggi.

Secara keseluruhannyq, pelaksanaan AKA 2024 telah berjalan lancar dan berjaya mencapai
objektif yang digariskan. Diharapkan, usaha ini akan terus menyemarakkan budaya kualiti dalam
kalangan warga fakulti dan menjadi pemangkin kepada kecemerlangan institusi dalam
melahirkan graduan berkudaliti serta memperkukuh reputasi universiti di peringkat nasional dan

antarabangsa.




Sesi Penilaiaan Fasa 2 Audit Anugerah
Kualiti Akademik 2024 (AKA 2024)

29 APRIL 2025 (SELASA)




Sesi Pembentangan Amalan Terbaik
(Best Practice) Fakulti

15 MEI 2025 (KHAMIS)




Hari Pendaftaran Terbuka Program Sarjana
Muda UTM Pengambilan September 2025

2 & 3 Ogos 2025 - Bahagian Pemasaran dan Perhubungan Pelanggan (BPPP) telah
menganjurkan Hari Pendaftaran Terbuka bagi Program Sarjona Muda UTM untuk
pengambilan September 2025. Acara telah berlangsung pada 2 Ogos 2025 di Bangunan V02
UTMSPACE Taman Universiti, Johor Bahru, manakala 3 Ogos 2025 di Residensi UTM Kuala
Lumpur.

Seramai 122 orang pemohon telah hadir di UTMSPACE Johor Bahru, manakala 107 pemohon
hadir di UTMSPACE Kuala Lumpur. Sebanyak 25 buah program dari pelbagai bidang telah
ditawarkan bagi pengambilan September 2025 kali ini. Dan ia merangkumi 10 buah pusat
pembelajaran serata Malaysia termasuk di kampus Johor Bahru dan Kuala Lumpur. Antaranya
pusat pengajian yang terlibat adalah di Pagoh, Kerteh, Kota Bahru, Kuantan, Pulau Pinang, Miri,
Kuching dan Kota Kinabalu.

Turut ditawarkan adalah program-program sepenuh masa UTM International Degree
Programme yang dijalankan di kampus Johor Bahru dan Kuala Lumpur. la merupakan laluan
terus ke program-program sarajana muda UTM di bawah PUPW UTM.







